
 

                ᑐᓴᕋᑦᓴᖅ                       
 
ᖃᓄᖅᑑᕈᑎ ᐅᖃᐅᓯᖃᖅᓯᒪᕗᖅ ᐃᓕᓐᓂᐊᕈᓐᓇᕐᓂᖏᓐᓂᒃ ᐃᓐᓇᐃᑦ ᐃᓕᓐᓂᐊᖅᑏᑦ  

 
ᐃᖃᓗᐃᑦ, ᓄᓇᕗᑦ (ᑎᓰᑉᐱᕆ 8, 2006)– ᓄᓇᕗᑦ ᒐᕙᒪᒃᑯᖏᑦ ᐊᒻᒪᓗ ᓄᓇᕗᑦ ᑐᙵᕕᒃ ᑎᒥᖓᑦ 
ᓴᒃᑯᐃᓯᕋᑖᖅᓯᒪᕗᑦ ᐱᔭᕇᖅᑕᐅᓯᒪᔪᒥᒃ ᓄᓇᕗᒥ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ ᖃᓄᖅᑑᕈᑎᒥᒃ, 
ᐸᕐᓇᒍᑎᐅᔪᖅ ᐃᑲᔪᐃᓂᖃᖅᑎᑦᑎᒐᓱᐊᖅᑐᓂ ᓄᓇᕗᑉ ᐃᓐᓇᖏᑕ ᐃᓕᓐᓂᐊᖅᑎᖏᑦ ᐱᕙᓪᓕᐊᓂᖓᓂᒃ 
ᐃᓚᐅᖃᑕᐅᓂᖅᓴᐅᖁᓪᓗᒋᑦ.  
 
“ᐃᓐᓇᕐᓄᑦ ᐃᓕᓐᓂᐊᒐᒃᓴᑦ ᖃᓄᖅᑑᕈᑎᑦ ᐊᖅᑯᓯᐅᕆᓯᒪᕗᖅ ᓄᓇᕗᒥᐅᑕᐅᔪᑦ ᐃᓚᐅᖃᑕᐅᓂᖅᓴᐅᖁᓪᓗᒋᑦ 
ᐱᕙᓪᓕᐊᓂᖓᓂᒃ ᓄᓇᕗᑉ,” ᒥᓂᔅᑕ ᐃᓕᓐᓂᐊᕐᓂᓕᕆᓂᕐᑦᒧ ᐃᐊᑦ ᐱᑯ ᐅᖃᖅᑐᓂ.  “ᐱᒻᒪᕆᐅᕗᖅ 
ᐊᑑᑎᖃᑦᑎᐊᕐᓗᑕ ᐊᑐᕋᒃᓴᑦᑎᓐᓂᒃ, ᑕᐃᒫᒃ ᓄᓇᕗᒥᐅᑕᓕᒫᓂᒃ ᐊᑐᐃᓐᓇᐅᒪᑎᑦᑎᓂᖃᖅᐳᒍᑦ ᐃᓕᓐᓂᐊᕐᓂᕐᒥᒃ,” 
ᐅᖃᒃᑲᓐᓂᖅᑐᓂ ᐱᑯ. 
 
ᖃᓄᖅᑑᕈᑎᐅᔪᖅ, ᐋᖅᑭᒃᑕᒥᓂᐅᓪᓗᓂ ᐱᓕᕆᔨᐅᔪᓂᒃ ᑲᑐᔾᔨᔨᓂᒃ ᐃᒃᓯᕙᐅᑕᖃᖅᑐᑎᑦ ᒪᕐᕉᓐᓂᒃ 
ᑐᙵᕕᒃᑯᓐᓃᙶᖅᑐᒥᒃ ᐊᒻᒪᓗ ᒐᕙᒪᒃᑯᓐᓂᒃ, ᑐᙵᕕᑖᖅᑎᑦᑎᓯᒪᕗᖅ ᐃᓐᓇᐃᑦ ᐃᓕᓐᓂᐊᖅᑎᑕᐅᓂᖏᓐᓄᑦ 
ᓄᓇᕗᒥ, ᒪᓕᑦᑐᒍ ᐱᕙᓪᓕᐊᔪᓕᕆᓂᖅ ᐊᒻᒪᓗ ᓄᓇᓕᓐᓂ ᐱᕙᓪᓕᐊᓂᐅᔪᑦ ᑭᙴᒪᔭᖏᑦ.  ᒪᑉᐱᒐᖃᖅᑐᓂ 72-
ᓂᒃ ᖃᓄᖅᑑᕈᑎ ᐃᓗᓕᖃᖅᐳᖅ ᓇᓗᓇᐃᔭᑦᑎᐊᖅᓯᒪᔪᓂᒃ ᖃᓄᐃᓕᐅᖅᑕᐅᔭᕆᐊᓕᓐᓂᒃ ᐊᒻᒪᓗ 
ᐊᑐᓕᖅᑎᑕᐅᓂᖓᓄᑦ ᐸᕐᓇᒍᑎᖃᖅᑐᓂ ᓵᑕᐅᓯᒪᒍᓐᓇᕐᓂᖃᖅᑎᑦᑎᓪᓗᓂᓗ. 
 
ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐊᖓᔪᖅᑳᖓᑦ ᐹᓪ ᖃᓗᔾᔭᖅ ᐃᑲᔪᖅᑐᐃᔪᒻᒪᕆᐅᕗᖅ ᖃᓄᖅᑑᕈᑎᒥᒃ. 
 
“ᖃᓄᖅᑑᕈᑎᐅᔪᖅ ᐃᓗᓕᖃᓗᐊᙳᐊᖅᐳᖅ ᐱᕚᓪᓕᖅᑎᑕᐅᖁᓪᓗᒋᑦ ᐃᓐᓇᐃᑦ ᐅᖃᓕᒫᕈᓐᓇᕐᓂᖏᑦ 
ᑎᑎᕋᕈᓐᓇᕐᓂᖏᓐᓂᓪᓗ ᐊᒻᒪᓗ ᐃᓕᓐᓂᐊᖅᓯᒪᔭᖓᑕ ᓇᓗᓇᐃᒃᑯᑕᖅᑖᕐᓂᖏᑦ ᐃᓕᓴᕆᔭᐅᓯᒪᔪᒥᒃ, ᑕᒪᒃᑮᒃ 
ᐱᒻᒪᕆᐅᓪᓗᑎᑦ ᐊᑐᓕᖅᑎᑕᐅᓇᓱᐊᕐᓂᖓᓂᒃ ᐃᖅᑲᓇᐃᔮᖃᕐᓂᖅᓴᐅᓗᑎᑦ ᐃᓄᐃᑦ, ᒪᓕᒐᓕᐊᕆᔭᐅᓯᒪᓪᓗᓂ 
ᐊᖏᕈᑎᐅᑉ ᐃᓚᖓᓂᒃ 23-ᒥᒃ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᖓᓂᒃ.  ᑭᓯᐊᓂᓕ ᐱᒻᒪᕆᐅᓂᖅᐹᖑᕗᖅ, 
ᖃᓄᖅᑑᕈᑎᐅᔪᖅ ᐃᓕᓴᖅᓯᓯᒪᓂᖃᕐᓂᖓᑦ ᐃᓕᓐᓂᐊᕐᓂᖅ ᐊᒻᒪᓗ ᓇᒻᒥᓂᖅ ᐱᕙᓪᓕᐊᑎᒐᓱᐊᕐᓂᖅ 
ᓄᖅᑲᕈᓐᓇᙱᒻᒪᑦ, ᐊᒻᒪᓗ ᑐᕌᖓᓂᖃᑦᑎᐊᖅᑐᑦ ᐃᓕᓐᓂᐊᕋᒃᓴᐃᑦ ᐊᑐᐃᓐᓇᐅᒪᔭᕆᐊᖃᕐᒪᑕ ᐃᓐᓇᓕᒫᓄᑦ 
ᐃᓕᓐᓂᐊᕈᒪᔪᓄᑦ,” ᐅᖃᖅᑐᓂ ᖃᓗᔾᔭᖅ.  “ᓄᓇᕗᑦ ᑐᙵᕕᒃᑯᑦ ᑎᒥᖓᑦ ᑲᔪᖏᖅᑐᐃᕗᖅ ᒐᕙᒪᒃᑯᓐᓂᒃ 
ᑮᓇᐅᔭᓂᒃ ᐃᑲᔫᓯᐊᒃᓴᓂᒃ ᕿᓃᓐᓇᖃᑦᑕᕐᓗᑎᑦ ᐱᓕᒻᒪᓴᖅᑕᐅᔪᓐᓇᕐᓂᐊᕐᒪᑕ ᐃᓕᓐᓂᐊᕈᓐᓇᖃᑦᑕᕐᓂᐊᕐᒪᑕᓗ 
ᐃᓄᐃᑦ.” 
 
ᐊᔾᔨᖏᑦ ᖃᓄᖅᑑᕈᑎᑉ ᐱᔭᐅᔪᓐᓇᖅᑐᑦ ᐊᓪᓕᕐᒦᑦᑐᑦ ᖃᐅᔨᒋᐊᕐᕕᐅᓗᑎᑦ, ᐅᕝᕙᓘᓐᓃᑦ ᖃᕋᓴᐅᔭᒃᑯᑦ 
ᐱᔭᐅᔪᓐᓇᖅᑐᑎᑦ ᐅᑯᓇᙵᑦ ᑐᑭᓯᒋᐊᕐᕕᖏᓐᓂᒃ:  
 
http://www.gov.nu.ca/education/inuk/pubdoc/Inuktitut_ALS_FINAL.pdf
 
http://www.gov.nu.ca/education/inuinn/pubdoc/Inuinnaqtun_ALS_FINAL.pdf
 
http://www.gov.nu.ca/education/eng/pubdoc/English_ALS_FINAL.pdf
 
http://www.gov.nu.ca/education/fr/pubdoc/French_ALS_FINAL.pdf

Communications 2006-51-C 

http://www.gov.nu.ca/education/inuk/pubdoc/Inuktitut_ALS_FINAL.pdf
http://www.gov.nu.ca/education/inuinn/pubdoc/Inuinnaqtun_ALS_FINAL.pdf
http://www.gov.nu.ca/education/eng/pubdoc/English_ALS_FINAL.pdf
http://www.gov.nu.ca/education/fr/pubdoc/French_ALS_FINAL.pdf

ᑐᑭᓯᒋᐊᒃᑲᓐᓂᕈᒪᒍᕕᑦ ᖃᐅᔨᒋᐊᕐᕕᒋᔪᓐᓇᖅᑕᐃᑦ:  
ᐆ ᐊᖅᐱᒃ     ᑭᐅᕆ ᒪᒃᖤᔅᑭ 
ᑐᓴᐅᒪᖃᑦᑕᐅᑎᑎᑦᑎᔨ    ᑐᑭᒧᐊᖅᑎᑦᑎᔨ ᑐᓴᐅᒪᖃᑦᑕᐅᑎᑎᑦᑎᔨᒃᑯᓐᓄᑦ 
ᐃᓕᓐᓂᐊᕐᓂᓕᕆᔨᒃᑯᑦ    ᓄᓇᕗᑦ ᑐᙵᕕᒃᑯᑦ ᑎᒥᖓᑦ 
(867)975.5631    (867)975.4914 

 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ 
ᐅᐃᕖᑎᑐᓪᓗ ᐅᕙᓂ, www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

